
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
GS8 মানিক রচনাসমগ্র
কাজের অভাব ঠেকা দেবাব জন্যই রস সাহিত্য ছাপা। কেমন যেন এলোমেলো উলটো-পালটা ভাব এসেছে। এ মাসেব রস সাহিত্যের হরফ সাজিয়ে ছাপানোর ব্যাপারে। প্রেসের এখন সব চেয়ে খারাপ সময়-একটা ছাপার কাজ পেলে প্রেস যেন বর্তে যায়। বাস সাহিত্যের কাজটাই প্ৰধান হয়ে দাঁড়িয়েছে।
কিন্তু কী যেন একটা ব্যাপার চলছে। তলায় তলায়। সমস্ত হরফ সাজিয়েদের কেমন যেন রকমসকম। উমাকান্ত ব্যাপাবটা ঠিক বুঝতে পারে না, ধরতে পাবে না, প্রেসেব কাজ দেখা আর সম্পাদকীয় দায়িত্ব নিয়ে চেয়ারে বসে তার অস্বস্তির সীমা থাকে না।
যথানিয়মে প্রথমে শুধু লাইন আর ফঁােক ঠিক রেখে সাজানো হরফের লম্বা লম্বা গেলি প্রািফ তৈরি হয়। ওই পুফি সংশোধন করা শেষ হলে তৈরি হয় পাতায় পাতায় ভাগ কবা মেকআপ - নাম পৃষ্ঠাসংখ্যা ইত্যাদি যোগ হয় । মেক-আপ, প্রফ সংশোধন শেষ হলে তবেই সাজানো সিসার হলফগুলি মেশিনে ওঠে।
কাগজের এক পৃষ্ঠায ছাপা আরম্ভ হতেই একটা শিট চলে যায উমাকাস্তের কাছে। সে চােখ বুলিয়ে দেখতে থাকে। যদি কোনো মারাত্মক ভুল চােখ এড়িয়ে গিয়ে থাকে, যদি কোনো যান্ত্রিক ক্রুটি ঘটে থাকে।
সঙ্গে সঙ্গে মেশিন বন্ধ করে সেটা সংশোধন করে ফেলা হবে। শিটগুলির অন্য পৃষ্ঠা ছাপাবার বেলাতেও একই নিয়ম। মেশিনে চড়া রস সাহিতোব ছাপা পাতার নমুনা পরীক্ষা করে উমাকান্ত দ্যাখে যে সব ঠিকই আছে।
তবু তার মন খুঁতখুঁত করে। তবু তাব সন্দেহ ঘনীভূত হয়। শুধু রস সাহিত্যের ফর্মগুলি মেশিনে ওঠা। আর ছাপা হওয়ার ব্যাপাবে কেমন যেন একটা অভিনবত্ব এসে গিয়েছে।
ফ্ৰাকে ফঁাকে রস সাহিত্য ছাপিয়ে নেবার নিয়মের গোলমালটাকে কেন্দ্ৰ কুবেই যেন প্রেসের সমস্ত কাজের নিযম-শৃঙ্খলায় একটা অদ্ভুত রকম এলোমেলো ভাব দেখা দিয়েছে।
উমাকান্ত উদবেগের সঙ্গে বলে, ব্যাপার কী কালাচাঁদ ? কালাচাঁদ ধীরভাবে বলে, গোলমাল তো কিছুই হচ্ছে না। বাবু ! শঙ্করবাবুর অঙ্কের বইয়ের ফর্মটিা মেশিনে না তুলে মাসিকের ফর্ম ছাপছ কেন ? শঙ্করবাবুর ফর্মটা ছাপা যাবে না, অনেক ভুল রয়ে গেছে। উমাকান্ত আশ্চর্য হযে বলে, সে কী ! উনি নিজে এসে প্রফ দেখে প্রিন্ট অর্ডাব দিযে গেলেন না ? কালাচান্দ ডাকতেই পুফটা নিয়ে এসে ভুবন বলে, প্রিন্ট অর্ডার তো দিয়ে গেলেন। কিন্তু এত ভুল নিয়ে ছাপলে উনিই আবার গোলমাল করবেন।--প্ৰেসেৰ বদনাম হবে। বলেন তো যেমন আছে ছেপে দিতে পারি।
উমাকান্ত এক মুহূর্তের জন্য ভোলে না যে তাদের প্রতিটি কথা ধনদাস কান পেতে শুনছে। প্রেসের সুনামের জন্য ভুবন ও কালাচাঁদের দরদ থাকা অস্বাভাবিক কিছু নয-প্রেসের বদনাম হলে, কাজ না পেলে তাদেরই খেটে খাওয়ার পথ বন্ধ হবে ?
তবু সমস্ত ব্যাপারটা তার অস্বাভাবিক মনে হয়। ভুবন পুফের কয়েকটা ভুল দেখিয়ে দিলে তার বিস্ময়ের সীমা থাকে না। এই ভুলগুলি শঙ্করবাবুর চোখ এড়িয়ে গেল ?
অথচ এটা যে তারই দেখা পুফ তাতেও কোনো সন্দেহ নেই। পুফের মাথায় ইংরাজিতে সযত্নে “সংশোধন করে ছাপো” লিখে তলায় শঙ্কর নাম স্বাক্ষর করেছে।

		 এই পাতা শেষ সম্পাদিত হয়েছে ০৩:৪১টার সময়, ১ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

